
Dövlətimiz şəhid ailələrinə  
xüsusi diqqət və qayğı ilə yanaşır
�� Prezidentin bir neçə gün əvvəl 

şəhid ailələri ilə bağlı imzaladığı fərmanı 
çox yüksək qiymətləndirirəm və hesab 
edirəm ki, bu, yeni başlayan ilin ən mühüm 
hadisəsidir. Ölkə başçısı humanist və 
ədalətli bir addım ataraq, daha 3 minə yaxın 
şəhid ailəsinin hüquqlarının bərpa olunması 
və 461 şəhid polisin vərəsələrinə birdəfəlik 
11 min manat yardımın verilməsinə dair 
fərman imzaladı.

Xatırladaq ki, şəhid ailələrinə verilmiş 
vəsaitin hesablanması zamanı bir çox vərəsələr 
bu prosesdən kənarda qalmışdı. Biz millət 
vəkilləri şəhid ailələri ilə dəfələrlə görüşmüşük 
və bu məsələni – şəhid ailələrinə müavinətlərin 
verilməsini tez-tez önə çəkmişik. Ölkə başçısının 
idarəçilik sisteminin üstün cəhətlərindən biri də 
cəmiyyətdə gedən diskussiyalara və müzakirələrə 
həssas yanaşması, Milli Məclisdə qaldırılan 
məsələlərə diqqət yetirməsidir. İmzalanan fərman 
vətənimizin ərazi bütövlüyü uğrunda vuruşa-
raq həlak olmuş insanlara yüksək məhəbbət və 
hörmətin göstəricisidir. 

Prezident sözügedən məsələyə dair araşdır-
malarla bağlı göstəriş verdikdən və araşdırmalar 
tez bir zamanda başa çatdıqdan sonra çox ədalətli 
bir addım atdı. Yeni fərman sözün əsl mənasında 
böyük əks-səda doğurdu. Dövlət başçısı çox yaxşı 
başa düşür ki, şəhid ailələri cəmiyyətin həssas ka-
teqoriyasıdır və bu ailələr oğullarını, həyat yoldaş-
larını Vətən uğrunda qurban veriblər. Ona görə də 
ölkə başçısı bu kateqoriyadan olan insanlara artıq 

dərəcədə həssas yanaşır. Prezident mütəmadi 
olaraq əlillər, şəhid ailələri ilə görüşlər keçirir. Ölkə 
başçısının humanist və ədalətli qərarları bir daha 
təsdiq etdi ki, o, hər bir azərbaycanlının preziden-
tidir.

Prezident İlham Əliyev və Birinci vitse-prezident 
Mehriban Əliyevanın şəhid ailələri ilə görüşməsi, 
onların problemlərini dinləməsi hakimiyyətin 
xalqla birgə olduğunun göstəricisidir. Bu, həm 
də cəmiyyətə, dünyaya bir mesaj idi. Xalqımız, 
dövlətimiz torpaqlarımızın azadlığı uğrunda 
şəhid olan qəhrəman oğul və qızlarımıza, onların 
ailələrinə xüsusi diqqət və qayğı ilə yanaşır. Sosial 
yönümlü layihələr, görülən işlər xalqın rifahının 
yüksəldilməsinin əsas hədəf kimi götürüldüyünün 
təsdiqidir. Son illər şəhid ailələrinin və Qarabağ 
müharibəsi əlillərinin mənzillə təmin olunması 
da bu qəbildəndir. İnamla deyə bilərik ki, şəhid 
ailələrinə, Qarabağ müharibəsi veteranlarına və 
əlillərinə bu gün, həqiqətən də, çox böyük diqqət 
göstərilir.

Elmira AXUNDOVA,  
Xalq yazıçısı, Milli Məclisin əmək və  

sosial siyasət komitəsinin üzvü

Doğrudan da, ötən müddətdə belə bir 
mühüm, vacib yanaşma diqqət mərkəzində 
saxlanmasaydı, insanların hüquq azadlığı, 
təhlükəsizliyi, sağlamlığı, işlə təmin edilməsi, 
rahat yaşaması kimi prinsiplərə ciddi şəkildə 
əməl edilməsəydi, bugünkü uğurlardan 
söhbət açmaq sadəlövhlük olardı. 

Qeyd edim ki, cənab İlham Əliyevin 
rəhbərliyi ilə həyata keçirilən islahatların 
strateji hədəfləri sırasında sosialyönümlü 
siyasətin prioritetliyinin qorunub saxlanılması 
təsadüfi deyil. Çünki son illər Azərbaycanda 
əhalinin etibarlı sosial müdafiəsinin, 
habelə vətəndaşların yüksək rifah halının 
təmini istiqamətində reallaşdırılan ardıcıl 
tədbirlər ölkəmizin milli inkişaf modelinin 
sosialyönümlü səciyyə daşıdığını tam 
təsdiqləyib. Regionlarda sahibkarlığın 
inkişafı, yeni müəssisələrin işə salınması 
yoxsulluğun səviyyəsinin azalmasına, 
əmək qabiliyyətli əhalinin iqtisadi fəallığının 
yüksəlməsinə, eləcə də ölkənin məşğulluq 
strategiyasının səmərəliliyinə imkan verib. 

Onu da vurğulayım ki, Azərbaycan 
Prezidenti fəaliyyətinin bütün mərhələlərində 
vətəndaşların sosial vəziyyətinin 
yaxşılaşmasına, onların qayğı və 
problemlərinin həllinə, cəmiyyətdə mənfi 
halların kökünün kəsilməsinə çalışıb. Bunun 
üçün dövlət orqanlarında və idarələrində 
vətəndaş müraciətlərinə daha diqqətlə 
yanaşılması, dövlət məmurlarının onlara 
qayğısının artırılması, hər bir vətəndaşın 
dövlətin və cəmiyyətin mövcud imkanlarından 
daha yaxşı bəhrələnməsi kimi məsələləri 
mühüm vəzifə kimi qarşıya qoyub. 

“Azərbaycan Respublikası regionlarının 
2014-2018-ci illərdə sosial-iqtisadi inkişafı 
Dövlət Proqramı”nın icrasının yekunlarına 
həsr olunan konfransda möhtərəm 
Prezidentimiz bir daha bildirdi ki, yerli icra 

orqanları vətəndaşlara daim diqqət və qayğı 
göstərməlidirlər: “Yaddan çıxarmamalıdırlar 
ki, onlar vətəndaşlar üçün çalışırlar, yaddan 
çıxarmamalıdırlar ki, onlar vətəndaşlara 
xidmət edirlər. Bütün dövlət məmurları – 
Prezidentdən başlayaraq lap aşağı səviyyəli 
məmura qədər hər kəs bilməlidir ki, bizim 
əsas vəzifəmiz xalqa xidmət etməkdir. Yerli 
icra orqanları diqqətli olmalıdırlar, problemləri 
həll etməlidirlər. Hansı problemləri özləri həll 
edə bilmirlərsə, mərkəzi icra orqanlarına, 
Prezident Administrasiyasına məlumat 
verməlidirlər ki, biz problemləri operativ 
qaydada həll edək. Biz problemləri həll edə 
bilərik və əlbəttə ki, buraxılan nöqsanlar 
tamamilə aradan qaldırılmalıdır”.

Ümumiyyətlə, dövlətimizin başçısı 
mütəmadi olaraq görüşlərində vətəndaşları 
narahat edən problemlərə xüsusi diqqət 
yetirir, bəzi mənfi hallar barədə daha təsirli 
tədbirlər görülməsini tələb edir. Məhz elə 
bunun nəticəsidir ki, Azərbaycan vətəndaşları 
ölkə Prezidentinin yeritdiyi iqtisadi və sosial 
siyasəti ürəkdən bəyənir, insanlara qayğı 
göstərilməsi ilə bağlı dövlət məmurları 
qarşısında qoyduğu ciddi tələbləri tam 
dəstəkləyirlər.

Yazının sonunda fikirlərimi yekunlaşdırıb 
demək istərdim ki, bu gün Azərbaycanın 
qarşısında duran ən mühüm strateji məqsəd 
ölkəmizin müstəqilliyini bundan sonra da 
gücləndirmək və respublikamızı dünyanın 
ən inkişaf etmiş dövlətləri səviyyəsinə 
yüksəltməkdir. Buna görə də respublikamızda 
regional inkişafla bağlı tədbirlərin icrası 
diqqət mərkəzində saxlanılır, qeyri-neft 
sektorunun davamlı inkişafına mühüm önəm 
verilir, ictimai xidmətlər və sosial infrastruktur 
daha da təkmilləşdirilir.

İlyas ƏSGƏROV, 
fəlsəfə üzrə  

fəlsəfə doktoru

Xalqa xidmət nümunəsi

Dağıdıcı müxalifət ölkədə  
sabitliyi pozmağa, xaos və 

anarxiya mühiti yaratmağa çalışır 

Hətta AXCP sədrinin müavini də 
məcbur olub bu həqiqətləri açdı. AXCP-
nin sədr müavini Ehtiram Mehtiyevin 
Əli Kərimli haqqında etirafları ilə, yəqin 
ki, hamı tanışdır. Xatırladaq ki, o, Əli 
Kərimlini müxalifətin diktatoru adlandırır, 
müxalifətin “hərəkət ssenarisinin” Əli 
Kərimli tərəfindən yazıldığını bildirir. 
Ona tabe olmayanlar isə “Vətən xaini” 
elan edilir. Ehtiram Mehtiyev yazır: “20 
ildir ki, “Bu meydan sənindir, bu ölkə 
sənindir, bu hakimiyyət sənindir, hazırla-
şın gəlirik”, – deyir. 1995-ci ildən 2019-
cu ilə qədər “bu hakimiyyət getməlidir” 
– deyən Əli Kərimlinin çıxışlarından 
“Motodrom”, “Qələbə” meydanı, 20-ci 
sahə və “Məhsul” stadionu artıq bezib. 
Nəticə isə dəyişməz olaraq qalır. Xalqa 
“bu meydan sənindir” – deyir, ancaq 
beynində “Qrantlar, siyasi dividendlər də 
mənimdir”, – düşünür”.

Bu fikirləri artıq hər hansı hakimiyyət 
təmsilçisi deyil, müxalifət partiyasının, 
məhz Əli Kərimlinin rəhbərlik etdiyi 
AXCP-nin sədr müavini söyləyir. Bundan 
da mötəbər mənbə ola bilərmi? Müəllif 
AXCP sədrini mütəmadi olaraq “azad-
lıq”, “istefa” şüarlarını səsləndirməkdə 
ittiham edir və yazır ki, bununla iş bitmir. 
“Əli Kərimli, mübarizəniz o zaman 
səmimi olardı ki, ölkənin sosial-iqtisadi 
inkişafı üçün təkliflər hazırlayardınız. 
Bu günə qədər hansı konsepsiyalarla 
çıxış etmisiniz? Ölkənin sosial-iqtisadi 
inkişafı üçün hansı təkliflər irəli sürmü-
sünüz? Şəxsi və qrup ambisiyalarınız 
imkan vermədi ki, bir gün də xalqı 
düşünəsiniz”. 

Bəli, Azərbaycan müxalifətinin ən 
böyük faciələrindən biri budur ki, heç 
zaman xalqı düşünməyiblər. İnsanların 
bu və ya digər problemlərinin həllində 
iştirak etməyiblər. Prezident İlham 
Əliyevin rəhbərliyi ilə ölkədə bu qədər 
genişmiqyaslı quruculuq işləri görülür, 
sosial-iqtisadi inkişafa nail olunub, regi-
onlar abadlaşır, insanlar üçün yeni-yeni 
iş yerləri yaradılır. Bəs müxalifət parti-
yaları, o cümlədən, şəxsən Əli Kərimli 
hansı işin qulpundan yapışıb? 

Son günlərdə müxalifətin istər Meh-
man Hüseynovla bağlı ajiotaja, istər 20 
Yanvar ümumxalq hüzn gününə, istərsə 
də şəhid ailələrinin sosial vəziyyətinin 
yaxşılaşdırılması barədə Prezidentin 
imzaladığı fərmana verdiyi reaksiya 
onların iç üzünü bir daha açıb ortaya 
qoydu. Belə məlum oldu ki, bu insanla-
rın niyyətləri nə xalqın rifah halının yax-
şılaşdırılması, nə də Mehman Hüsey-
novun həbsxanadan azad edilməsidir. 
Onları maraqlandıran odur ki, ortada 
hay-küy olsun, hakimiyyəti ittiham edən 
şüarlar səsləndirilsin və xaricdəki ağala-
rı bunu görərək bunlara gen-bol qrantlar 
versin. 

Allaha şükür ki, Prezident 
İlham Əliyev müxalifətin şüar etdiyi 
problemlərin hamısını həll edib. Amma 
onlar sakitləşmək istəmirlər. 20 Yan-
var mərasimindəki davranışları isə, 
ümumiyyətlə, utancverici idi. Çünki bu 
olayla xalqın ən müqəddəs dəyərlərinə 
belə hörtmət qoymadıqlarını göstərdilər. 
Bu baxımdan onların şəhid ailələri ilə 

bağlı Prezidentin imzaladığı fərmana 
reaksiyası da kifayət qədər sönük oldu. 
Sanki dövlət başçısının şəhid ailələrinə 
qayğısından məyus oldular.

Unudurlar bu cənablar. Unudurlar 
ki, şəhid ailələri bu gün cəmiyyətimiz 
üçün çox dəyərli bir təbəqədir. 
Dövlət başçımız daim onlara qayğı 
və diqqət göstərir. Onlar öz övladla-
rını Azərbaycanın ərazi bütövlüyü, 
müstəqilliyi, suverenliyi uğurunda 
qurban veriblər. Buna görə bu ailələr 
Azərbaycan xalqının və dövlətinin qürur 
yeridir, fəxrdir. Vaxtilə ümummilli lider 
Heydər Əliyev onların problemlərinin 
həllini ən vacib vəzifə hesab edirdi. 
İndi də Prezident İlham Əliyev şəhid 
ailələrinə qayğı göstərir. 

Prezident İlham Əliyevin və Birinci 
vitse-prezident xanım Mehriban 
Əliyevanın şəhid ailələri ilə görüşü də 
bu dediklərimizin təsdiqidir. Bu görüşdə 
dövlət başçımız qeyd etdi ki, bütün 
şəhid ailələri birdəfəlik vəsaitlə təmin 
olunacaqlar. Güman etmək olardı 
ki, dövlət başçısının bu qayğısından 
müxalifət də təsirlənəcək, sevinəcək. 
Ancaq yox, bu və digər problemlərin 
həlli dağıdıcı ünsürləri daha da narahat 
edir. Onlar istəmirlər ki, bu problemlər 
həll olunsun. Onların istədikləri budur 
ki, problemlər həll olunmamış qalsın və 
onlar bundan öz xeyirləri üçün siyasi 
alət kimi yararlansınlar. Amma Prezident 
bütün problemlərin həlli üçün göstəriş 
verir. Müxalifət isə istəyir ki, insanlar 
hökumətdən narazı qalsın və onlar bun-
dan istifadə edərək insanları meydanla-
ra toplaya, hay-küy sala bilsinlər. Amma 
unudurlar ki, meydan dövrü çoxdan 
keçib, indi iş görmək dövrüdür. Müxalifət 
isə iş qabiliyyətini çoxdan itirib. 

Ələşrəf NİFTİYEV,  
Azərbaycan Yazıçılar və Jurnalistlər 

birliklərinin üzvü

�� Müxalifətin apardığı mübarizə əslində qrant davasıdır 
və ondan uzağa getmir. İndiyədək xarici ölkələrin və bəzi 
beynəlxalq fondların ianəsi ilə çoxları başını girləyə bilirdisə, 
bu gün meydanda yalnız Əli Kərimli qalıb. İndi xalqı meydanlara 
səsləyən, insanların problemlərindən istifadə edərək 
hakimiyyətə can atan odur. Bu fikir artıq müxalifətin ən yüksək 
kürsülərini tutanlar tərəfindən də etiraf olunur. 

�� Bu il yanvarın 14-də Ermənistan 
parlamenti yeni tərkibdə fəaliyyətə başlayıb. 
Lakin hakim partiyadan və “satellit” 
partiyalardan olan deputatlar ilk gündən daxili 
və xarici siyasət məsələlərində Paşinyan üçün 
başağrısına çevrilən ciddi səhvlərə yol verirlər. 

Məsələn, İrəvanda nəşr 
olunan “Past” qəzeti yazır 
ki, “Mənim addımım” parti-
yasından olan gənc deputat 
Ayka Koncoryan jurnalistlərə 
açıqlamasında Ermənistanla 

dost olan İranı “avtoritar 
ölkə” adlandırıb. Qəzetin 
şərhçisinin fikrincə, ən azı 
yerinə düşməyən bu ifadə 
Tehranla İrəvanı qarşı-qarşı-
ya qoya bilər. 

Paşinyana yaxınlığı ilə 
seçilən başqa deputatlar 
da daxili və xarici siyasət 
məsələlərində zərərli və 
mənasız açıqlamalar veriblər. 
Paşinyan komandasının özü 
kimi naşı siyasətbazların 
qeyri-ciddi bəyanatlarının 
qarşısını almaq üçün məcbur 
olaraq onlara az danışma-
ğı, ümumiyyətlə, müsahibə 
verməməyi tapşırıb. 

Maraqlıdır ki, Paşinya-
nın təkcə ətrafındakıların 
deyil, özünün də beynəlxalq 
siyasət məsələlərində “piyada 
olması” Ermənistanın siyasi 
dairələrində çoxları üçün gün 
kimi aydındır. 

Bu günlərdə Ermənistanın 
birinci informasiya kanalı –  
“1 in am” saytının əməkdaşı 
tanınmış erməni polito-
loqu Ayk Martirosyandan 
müsahibə alıb. Jurnalistin 
Dağlıq Qarabağla bağlı 
rəsmi İrəvanın mövqelərinin 
zəifləməsinin səbəbləri ilə 
bağlı sualına cavabında 
politoloq qeyd edir ki, Paşin-
yan xarici siyasətdə aşkar 
səhvlərə yol verir. 

Müsahibədə həmçinin 
vurğulanır ki, Paşinyan son 
bir neçə ay ərzində Moskva-
da səkkiz dəfə rəsmi görüş 
keçirsə də, Ermənistan-
Rusiya münasibətlərində 

heç bir nəzərəçarpan irəliləyiş 
əldə olunmayıb. Politoloq 
hesab edir ki, rəsmi İrəvan bu 
məsələni diqqətlə təhlil etməli 
və düzgün nəticə çıxarmalı-
dır. 

Ermənistanda baş 
verən dövlət çevrilişindən 
sonra hamı rəsmi İrəvanın 
Qərblə həm siyasi, həm də 
iqtisadi planda əlaqələrinin 
güclənəcəyinə ümid edir-
di. Lakin bu gözləntilər də 
həyata keçməyib. Politoloq 
bunu onunla izah etməyə 
çalışır ki, Paşinyan korrup-
siya ilə mübarizədə “yaxşı 
ekspert” olsa da, beynəlxalq 
münasibətlərdən baş çıxa-
ra bilmir. Onun ən böyük 
səhvlərindən biri isə budur 
ki, ətrafında xarici siyasət 
məsələləri üzrə səriştəli 
ekspertlər yoxdur.

Bu günlərdə Almaniya-
da səfərdə olan Paşinyan 
ölkəsinin iqtisadi cəhətdən 
boğulduğunu etiraf etməyə 
məcbur olub. Qeyd edib ki, 
Ermənistan öz ərazisindən 
tranzit kəmərlərin keçməsində 
maraqlıdır. Əslində, bunu 
Ermənistanın məruz qaldığı 
təcrid siyasətinin yaratdığı 
çıxılmaz vəziyyətin etirafı da 
adlandırmaq olar.

Almaniya səfəri zamanı 
Rusiyanın RBK telekanalının 

müxbirinin sualı əslində 
“Şimal axını – 2” layihəsi ilə 
bağlı olub. Müxbir Rusiyadan 
enerji asılılığının azaldılması-
na tərəfdar olan ölkələrin “Şi-
mal axını – 2” kimi layihələrin 
öz təhlükəsizliyinə təhdid 
hesab etdiyini deyib. 

“Ermənistan bu ölkələrə 
qoşula bilərmi” – deyə Pa-
şinyana sual verib. Paşinyan 
isə “Təəssüf ki, hazırda 
Ermənistanda “Şimal axı-
nı-2” tikilmir. Biz maraqlıyıq 
ki, ölkəmizdə də hansısa 
tranzit boru kəməri tikilsin 
ki, bunun vasitəsilə, misal 
üçün, A məntəqəsindən B 
məntəqəsinə qaz və ya neft 
ötürülsün. Buna görə də, biz 
bu cür layihələrdə maraqlı-
yıq”, - deyə cavab verib. 

Məlumdur ki regionda 
həyata keçirilən beynəlxalq 
layihələrin əsas təşəbbüskarı 
və icraçısı Azərbaycandır. 
O da sirr deyil ki, bu 
layihələrin reallaşmasın-
da rəsmi Bakının mövqeyi 
həlledicidir. Ermənistan isə 
məhz Azərbaycanın prin-
sipial mövqeyinə görə, bu 
layihələrdən kənarda qalıb. 

Prezident İlham Əliyev 
dəfələrlə açıq şəkildə bəyan 
edib ki, Ermənistan işğalçılıq 
siyasətindən əl çəkməyincə, 
təcrid davam edəcək. Bu, 

Ermənistana açıq mesajdır. 
İndiyədək həyata keçirilmiş 
nəhəng layihələrdən kənarda 
qalan Ermənistan gələcəkdə 
layihələrdən də kənarda qala 
bilər.

Düzdür, Ermənistan 
iqtisadi blokadanı yarmaq 
üçün dəfələrlə cəhd edib. 
Amma Prezident İlham 
Əliyevin prinsipal siyasəti 
nəticəsində İrəvanın bütün 
cəhdləri puç olub. Ermənistan 
“Şimal- Cənub” nəqliyyat 
dəhlizinə qoşula bilmədi. Belə 
ki, Azərbaycanın Rusiya və 
İranla uğurlu əməkdaşlığı 
İrəvanın arzusunu gözündə 
qoydu.

Əslində Paşinyan 
ölkəsinin düşdüyü acınacaqlı 
vəziyyətin əsas səbəbinin 
məhz Azərbaycan tərəfindən 
məruz qaldığı təcrid siyasəti 
olduğunun fərqindədir. Onun 
son açıqlaması da bunun 
dolayısı ilə etirafıdır. Paşin-
yan hökümətinin qarşısında 
isə iki yol var. Ya işğala son 
qoyub təcriddən qurtularaq 
iqtisadi inkişaf yoluna çıxmalı, 
ya da sələflərinin səhvlərini 
təkrarlayaraq ölkəsinin iflasını 
seyr etməlidir.

Məsaim ABDULLAYEV, 
“Xalq qəzeti” 

Paşinyan üçün yeni başağrısı, 
yaxud komandasının  

naşı bəyanatları… 

“Milli Şura” növbəti dəfə iflasa uğradı: 
Vətəndaşlar Əli Kərimli və dəstəsinin 
çağırışlarını qulaqardına vurdular

�� Yanvarın 19-da Yasamal rayonundakı idman-sağlamlıq kompleksinin 
stadionunda (keçmiş “Məhsul”) uzun illərdən bəri iki minlik baryeri aşaraq 2800 adam 
toplayan radikal müxalifət növbəti addımı ilə sosial bazasının olmadığını cəmiyyətə bir 
daha nümayiş etdirdi.

On gündən artıqdır sosial şəbəkələr və başqa 
vasitələrlə Məhəmməd Əmin Rəsulzadənin 
ildönümünü “möhtəşəm aksiya”ya çevirəcəklərini 
bəyan edən özünü “Demokratik Qüvvələrin Milli 
Şurası” adlandıran qurum, Müsavat, AXCP və 
digər partiyalar M.Ə.Rəsulzadənin abidəsinin ya-
nına cəmi 100-150-yə yaxın adam yığa bildilər. 

Jurnalistlərin müşahidəsinə əsasən, AXCP 
sədri Əli Kərimli və “Milli Şura” rəhbərliyi heykəlin 
yanına 100 nəfərdən bir az artıq adamla gəliblər. 
Yerdə qalan “möhtəşəm partiya” sədrləri isə 
tədbirə hərəsi bir cangüdənlə qatılıblar.

Trendin Azərbaycan xəbərlər xidməti bildirir 
ki, bu faktın özü radikal müxalifətin nə dərəcədə 
miskin və acınacaqlı durumda olduğunu əyani 

şəkildə nümayiş etdirir. Ağızdolusu “xalqın 
dəstəyi” barədə danışan “liderciklər” bütün ha-
zırlıqlarına baxmayaraq, özlərini gülünc duruma 
salıblar.

Bundan öncə, yanvarın 20-də Şəhidlər xiya-
banını ziyarət edən zaman süni şəkildə qarşıdur-
ma yaratmış Əli Kərimli internet mediaya onunla 
xiyabana gələn “on minlərlə” adamın qarşısının 
necə alınmasından danışmışdı. O, utanma-
dan deyirdi ki, polis qəsdən “Milli Şura”nın 
tərəfdarlarını qrup şəklində Şəhidlər xiyabanına 
buraxır ki, az görünsünlər.

Görəsən “Milli Şura” M.Ə.Rəsulzadənin 
heykəlinin yanına o “on minlər”i niyə aparmayıb 
və cəmi 120-130 adamla gəlib? Axı polis onlara 

heç bir maneçilik törətməmişdi. Bütün bunlar 
göstərir ki, Əli Kərimli, Cəmil Həsənli və digər 
radikal müxalifət başçılarının dedikləri ağ yalan 
və ictimaiyyətin çaşdırılmasına yönəlmiş ucuz 
təbliğatdan başqa bir şey deyil.

�� Bu il yanvarın  
29-da “Azərbaycan Respublikası 
regionlarının 2014-2018-ci illərdə 
sosial-iqtisadi inkişafı Dövlət 
Proqramı”nın icrasının yekunlarına 
həsr olunan konfransda möhtərəm 
Prezidentimiz İlham Əliyevin 
çıxışını diqqətlə dinlədim. 
Dövlətimizin başçısı son 15 il 
ərzində görülən işləri, qazanılan 
uğurları konkret rəqəmlər əsasında 
dərindən təhlil etdi, bu dövrdə 
həyata keçirilən islahatların 
mərkəzində insan amili dayandığını 
xüsusi vurğuladı. 


